
ЕГИГЁСЛЭСЬ ГУЖЕМ ШУТЗТСКОНЗЗС 
ОРГАНИЗОВАТЬ КАРОНО

Шудо странаын, шудо ды- 
рын уло советской' егит‘ёс. 
Партия, солэн Сталинской 
Центральной Комитетэз асьме 
родинаысь юной патриот*ёслы 
производительно ужаны, куль- 
турно но шулдыр шутэтскы- 
ны условиос кылдытйзы. Ста- 
линской Конституциын —та 
величайшой документын — 
гениальной вождьлэн киыяыз 
трудлы правоен ӵош шутэт- 
сконлы но образованилы пра- 
воос гожтэмын.

Советской правительство, 
профсоюз‘ёс егит‘ёслэсь куль- 
турной шутэтсконзэс органи- 
зовать каронлы трос средст- 
воос лэӟе.

Урод положение Як-Бодь- 
инской районын егит‘ёслэсь 
культурной шутэтсконзэс ор- 
ганизовать каронэп. Район- 
ной центрысь егит‘ёслы куль- 
турно шутэтскыны условиос 
кылдытымтэ.

Селоын спортивной площад- 
ка гинэ но ӧвӧл. Волейболэн 
шудылон‘ёс случайысь-случае 
сяна уг луыло. Нош футбо- 
лэн шудон борды туэ егит‘ёс 
ӧз кутскылэ на. Футбольной 
бусы кузь турынэн шобырт- 
скиз ни.

Районвой сад аслэсьтыз 
нимзэ нокызьы но оправдать 
уг кары. Мӧзмыт сыло та- 
тын тйяськем скамьяос. Мур 
б у г ы р с к е м ы н  п е с о к .  
Тйяськем лапаслы кельшись 
танцевальной площадка мыр- 
дэм сылэ юбоос вылын. Ог‘я 
вераса шундыо пӧсь чунал‘- 
ёсы садлэн, сайулаз парсьёс 
но ы ж ‘ёс гинэ шутэтскыны 
быгато.

Басьтом районной клубез, 
шуод-а татын егит‘ёс куль- 
турно шутэтско? -Уд. Соос

тырос дыр‘я хулиганить ги 
нэкаро клубын. Клублэн то- 
дйсьяськисез Вахрушев Г. 
ачиз недисциплинированность- 
сэ возьматэ, со жугиськон‘ёс 
организовать каре. Клубын 
пеймыт, шокчыны луонтэм 
пыль пурӟыса улэ.

Художественной самодея- 
тельность, постановкаос, кон- 
церт‘ёс асьсэлы инты ӧз 
шедьтэ на. Нокыӵе самодея- 
тельной добровольной кру- 
ж ок‘ёс уг ужало.

Комсомольской активист‘ёс 
пӧлын вань инициативной 
мурт‘ёс, малы соос таӵе чи- 
дантэм положениен мириться 
карисько. Тйни озьы егит^ёс 
пӧлын культурной шутэткон 
организовать карымтэен куд- 
огез комсомолец‘ёс юыса но 
хулиганить карыса ветло.

Райисполком селолэй палэ- 
наз, нюлэскы кладбища дйне 
спортивной площадка вис‘яз. 
Нош сое оборудовать карон 
борды та дырозь кутскылэ- 
мын ӧвӧл на. Районной физ- 
культурник Шабалин Петр 
физкультурной ужез умоя- 
тон бордын ляб ужз.

Мар бордысь пото таӵе 
тревожной ф акт‘ёс? пото со 
бордысь, ВЛКСМ райком 
(секретарез Агеев Тимофей) 
РайОНО (заведующоез Боро- 
виков) райисполком но проф- 
союзной организациос егит‘- 
ёслэсь культурной шутэт- 
сконзэс организовать каро- 
нэн буквально номыр но уг 
ужало. Райкомол егит‘ёсты 
коммунизм мылкыдын воспи- 
тать каронэн аслэсьтыз урод 
ужамзэ возьматэ.

Шудо Советской егит‘ёлы 
культурной шулдыр шутэт- 
скон кулэ.

Шутэтскон дырзэс культурно ортчыто
Организованнӧ шулдыр, 

культурно ортчыто шутэт- 
скон дырзэс Якшур колхоз- 
ысь егит‘ёс.

Ӝ ы т‘ёсы урам праздник 
туслы пӧрме. Трос егит‘ёс 
люкасько. Шарен, городкиен 
шудо. Урам шорын турник 
но тубат. Егит‘ёс бергало 
турникын, суй кужымзэс юн- 
мато.

Ӵем ортчылэ Болейболэн 
шудон‘ёс. Татын пиосын ӵош 
ныл‘ёс но участвовать кэро. 
Усто арганчи Машконцев

Аркадий Николаевич ӝытлы 
быдэ гармошкаеныз шулдыр- 
тэ социалистической колхоз- 
ной гуртэз. Экто, кырӟало 
егит‘ёс.

Красной уголок чебермамын 
РСФСР-лэн но Удмуртской 
АССР-лэн Верховной Сове- 
таз быр‘ён‘ёс сярысь пӧртэ- 
месь лозунг‘ёсын, плакат‘ёсын. 
Борддорын депутатэ канди- 
дат‘ёслэн биографиоссы. Уно- 
езлэн колхозник‘ёслэн кор- 
каосазы радио пыртэмын,

М. Л. Ш нляев.

Т орф  дася н  нла- 
нзэ 1 50  ироцент- 

лы Оыдэетнз]
Игра. ИгринСкой сельсо- 

ветысь колхоз‘ёсын кутскиз 
массовой торф д а с я н 
но сое ворттон. Нырысь ну- 
нал‘ёсы ик сельсовет та вак- 
чи дырын 11000 кубометр 
торф д а с я н ы обяза- 
тельство басьтйз. Сельсовет- 
лэн председателез Чувашов 
колхоз‘ёсты та уж котыре 
мобилизовать карыса обяза- 
тельствоез дырызлэсь азьло 
быдэстон понна зол кутскиз. 
Та ужын стахановской дви- 
жениез паськытатон понна 
трос уж лэтьтйз ни.

Стахановской движение ны- 
рысь ик Володарскийлэн ни- 
мыныз нимам колхоз пырись- 
киз. 3000 кубометр интые 
4000 кубометр торф дасяса, 
планзэ 150 процентлы быдэс- 
тйз. Ившина Матрена Михай- 
ловна но Князев Павел Тро- 
фимович 65 арес‘ем пересь 
колхозник нормаоссэс 6 ин- 
тые 10-12 кубометрозь нунал- 
лы быдэ тырмыт‘яло.—Мон 
пересь ке но шудо улонмес 
лэсьтонын трос бадӟым у ж ‘- 
ёс лэсьтэме потэ на. Аслэсь- 
тым мон ужме яратйсько,— 
шуэ Павел Трофимович.

Колхозлэн председателез 
Ившин колхозник‘ёс пӧлын 
трос массово-раз‘яснительной 
уж нуэ. Торф дасян ужын 
нуналлы быдэ 40 адями пы- 
дын но 20 адями валэн ужало.

Чепасов.

Уборочнойлы умой 
дасясько

Туэ котькулэсь но образ- 
цово дасяське ю октон-кал- 
тон азелы Шорни сельсове- 
тысь „М олот“ колхоз.

Та колхозын, аран машина 
(самоброска) ремонтировать 
карыса дасямын. Машинаос- 
ын ужаны понна умоесь к^л- 
хозник‘ёс вис‘ям'ын. Бригада 
звеноослы люкылэмын. Убо- 
рочной уж ‘ёсыз быдэс‘ян‘я 
бригада план тупатйз. 145 
гектар юос вылысь жаг-ту- 
рын уремын. Со пӧлысь 11 
гектар етйн.

Колхозлэн председателез 
Нелюбин эш колхозэз юнма- 
тонын вань мылкыдзэ поныса 
ужа. К. Широбонов.

Куртчумын уг  
ды рто

Уг дырто Куртчум КОЛ- 
хозын ю нянез октон-калтон 
азелы дасяськонэн.

Татын уборочной машинаос, 
жнейка но косилка обезли- 
чить каремын. Соос зор улын 
уло, сынылэмын ни. Ю октон- 
калтон машинаосты ремон- 
тировать карон борды та 
дырозь ӧз кутскылэ на.

Дисциплина колхозник‘ёс 
пӧлын ӧвӧл. Колхозлэн пред- 
седателез Рудин но бригади- 
рез Рудин Егор уборочной 
азелы дасяськонэн номыр уг 
ужало.

В. Вахрушев.

Тэльын ужась колхозник^ёолы льготаос
СССР-ысь Совнаркомлэн 

экономсоветэзлэн 26 мае ре- 
шениез‘я лесозаготовкаын 
ужась колхозник‘ёслы сыӵе 
ик льготаос сётэмын, кыӵе 
сётэмын угольной но торфя- 
ной промышленностьын ужась, 
колхозник‘ёслы.

Та льготаос‘я колхозник‘- 
ёслэн хозяйствооссы, куд‘- 
ёсыз одйг ар яке солэсь трос 
тэльын ужаны договор за- 
ключить каризы, обязатель- 
ной йӧл тыронлэсь но сель- 
хозналоглэсь мозмытйсько. 
Колхоз‘ёсын урожаез люкыку 
соос нянен но пудо сионэн 
государственной ц е н а о с‘я 
обеспечиваться карисько, со 
мында ик кӧня басьто мукет‘- 
ёсыз колхозник‘ёс.

Колхозник‘ёслэн семьязы- 
лэн куд‘ёсыз договор‘я лесо- 
заготовкаосын ужало, кол- 
хоз‘ёслэн правлениоссы пре- 
доставлять кароно луо, кол- 
хоз‘ёсын быдэс ар ӵоже ужез 
преимущественно мукет кол- 
хозник‘ёс азьын, кулэ луись 
сельскохозйственной инвен- 
тарь но гужевой транспорт 
приусадебной участок‘ёсты 
обработать карыны но сель-

скохозяйственной у с т а в я 
тупатэм порядок‘я колхоз- 
ник‘ёслэсь потребностьсэс 
удовлетворить карыны. Лесо- 
заготовкаосы мынйсь кол- 
хозник‘ёсты к у л ь т с б о р ‘я, 
страхованиея но мукет конь- 
дон тырон‘ёс‘я ӝегатыны за- 
прещаться кариське. Лесо- 
заготовкае кошкись колхоз- 
ник‘ёслэн сыӵе тырон‘ёссы 
вань ке райисполком‘ёслы но 
сельсовет‘ёслы соос сярысь 
зарплатаысь кельтыны понна 
ужан интыазы одно ик ивор- 
тоно.

Правительстволэн та ре- 
шениез‘я ик колхоз‘ёслэн 
правлениоссылы кема сроклы 
лесозаготовкаосын у ж а н ы 
колхозник‘ёсын договор зак- 
лючить карыны содейство- 
вать карыны обязаны луо. 
Договорлэн срокез быремлэсь 
азьло колхозник‘ёсты лесо- 
заготовкаысь ӧтьыны кол- 
хоз‘ёслэн правлениоссылы за- 
претить каремын. К олхоз‘- 
ёслэн правлениоссылэн пред- 
седательёссы, к у д ‘ё с ы з та 
постановлениез тйязы, судеб- 
ной ответственность улэ 
кыскемын луозы.

1. 26 июне, РСФСР-лэн В е р х о в н о й
Советаз быр^ён ё̂с нуналэ избиратель 6 часысен 
ӵукна 12 часозь уин котькуд дыре аслаз избира- 
тельной участоказ мыныса, голосовать карон понна 
басьтэ бордаз яке паспорт, яке профсоюзной билет, 
яке колхозной книжка, яке лйчность сярысь удосто- 
верение.

2. Со документсэ участковой избирательной ко- 
миссилэн секретареӵлы якечленэзлы пред"являтькаре. 
Избирательёслэн списоксыя эскерем бере но изби- 
рательеслэн списоказы отметить карем бере, изби- 
ратель басьтэ избирательной бюллетень но уста- 
новленной образец^я конверт.

«■ОИОСӧййиьо

3. Избирательной бюллетенез заполнить карыны 
вис^^м комнатае пырыса, избиратель кельтэ бюллете- 
не одйг сыче кандидатлэсь фамилизэ кудйз понна 
со голосовать каре, мукет^ессэ вычеркивать каре но 
бюллетеньзэ конвертэ поныса сое ляке.

Редакция ласянь раз‘яснение

4. Избиратель мынэ мукет комнатае, кытын 
помещаться кариське участковой избирательной ко- 
миссия, избирательной бюллетенен конвертсэ изби- 
рательной ящике лэзе.

Тани та снимок‘ёсын возь- 
матэмын РСФСР-лэн Верхов- 
ной Советаз быр‘ён‘ёс. Нош 
асьме Удмуртской АССР-ын 
ваньмаз избирательной учас- 
ток‘ёсын котькуд избиратель 
басьтоз кык бюллетень—ны- 
рысез югытгес чагыр—РСФСР- 
лэн Верховной Советаз быр‘- 
ён‘ёс‘я луоз, нош кыктэтйез— 
тӧдьы УЛССР-лэн Верховной 
Советаз быр‘ён‘ёс‘я. Сыӵе ик

кык конверт луоз—чагыр но 
тӧдьы.

Собере участковой изби- 
рательной помещениын кык 
избирательной яшик‘ёс луозы, 
нырысез РСФСР-лэн Верхов- 
ной Советаз быр‘ён‘ёс‘я, нош 
кыктэтйез—Удмуртской ДССР- 
лэн Верховной Советаз быр‘- 
ён‘ёс‘я. Котькуд яшик вылын 
соответствуюшой надписез 
луоз.

Ваньды РСФСР-лэн но УАССР-лзн 
Верховной совет‘ёсазы быр‘ёнз!

Якшурской избнрателькой 
участокын бырийськок‘ёс 
26 июне 1938 аре б час ӵук- 
наысен 12 час уинозь Як-

шур колхозысь правлеки- 
*лэн помещенияз ортчозы. 

ИЗБИРАТЕЛЬНОЙ 
КОМИССИЯ.

Малы Малыгин судэ сётӥське?
Верховной Совет‘ёсты  быр‘ён‘ёс 

нупалозь дыр 2 нунал гинэ кылиз 
ни. Нош озьы ке но асьме райо- 
нысь куд-ог сельсовет‘ёслэн пред- 
седательёссы избирательной список'- 
ёсты составить карон дыр‘я  луэм 
янгыш‘ёсты но отчы гожтытэк кы- 
лем избирательёсты включить ка- 
ронлы формально-бюрократически 
относйться карисько.

Тани басьтом М-Итчинской сель- 
советлэсь председательзэ Малыгинэз, 
солэн список‘ёс гож‘янэ бездушно 
относиться кариськеменыз 11 ию- 
нё.зь 246 избирательёс избиратель- 
ной спйсоке пыртытэк кельтэмын. 
90 избирательёслэн фамилиоссы, 
ним‘ёссы, айы ним‘ёссы но ворд- 
скем арзы исказить карыса списо- 
ке гожтэмын. Умойтэм гожтэм фа- 
милиос, ним‘ёс сярысь избиратедь-

ёсын президиуме сётэм жалобаоссэс 
11 июньысен 17 июнёзь возизь!? та- 
тысь бюрократ‘ёс. Сельсоветлэн 
председателез Малыгин уже потатэк 
та нунал‘ёсы юыса улӥз.

Райисполкомлэн президиумез Ма- 
лыгинлэсь таӵе политической важ- 
ной ужлы безответственно относить- 
ся кариськемзэ 19 июне эскерысгц 
ответственность улэ кыскон понна 
делоез прокуратурае сётӥз.

Прокурорлы ӝегатскытэк М-Ит- 
чинской сельсоветысь бюрократ‘ёс- 
лы чурыт ужрад‘ёс кутоно.

Лебедев.

Редакторез воштйсь 
В. Я. ИВШИН. 

Поттйсь райисполиом.

